
jayatyatibalō rāmō lakṣmaṇaścha mahābalaḥ
rājā jayati sugrīvō rāghavēṇābhipālitaḥ ।
dāsōhaṃ kōsalēndrasya rāmasyākliṣṭakarmaṇaḥ
hanumān śatrusainyānāṃ nihantā mārutātmajaḥ ॥

na rāvaṇa sahasraṃ mē yuddhē pratibalaṃ bhavēt
śilābhistu praharataḥ pādapaiścha sahasraśaḥ ।
ardhayitvā purīṃ laṅkāmabhivādya cha maithilīṃ
samṛddhārdhō gamiṣyāmi miṣatāṃ sarvarakṣasām ॥

